
ՆԵՐԱԾՈՒԹՅՈՒՆ 
 

 
Թեմայի արդիականությունը  Տարրական դպրոցում համագործակցային ուսուցման 
տեխնոլոգիայի կիրառումը խաղի միջոցով հիմնախնդրի արդիականությունը 
պայմանավորված է նրանով, որ կա անհրաժեշտություն ուսուցման գործընթացում 
կիրառել այնպիսի տեխնոլոգիաներ, որոնք կբարձրացնեն կրթության 
արդյունավետությունը։ 
 Ժամանակակից այս մեթոդը օգնում է ակտիվացնել երեխաներին, ստեղծել 
առանձնահատուկ աշխատանքի պայմաններ, նպաստում է երեխայի զարգացմանը և 
մեծացնում գիտելիքների շրջանակը: 
 
 
 Այս տեխնոլոգիայի նպատակն  այնպիսի մեթոդների կիրառումն է, որոնք ուսման 
գործընթացը վերածում են սոցիալական շփման:  
 Բարձրացնում է ուսման առաջադիմությունը:  
 Սովորողների անահատական մտային գործընթացների ակտիվացում:  
 Սովորողի մեջ ներքին երկխոսության հարստացում։ 

 

                                     

Տեղեկատվական տեխնոլոգիաների զարգացման տեմպը, ուսուցման ժամանակակից 

մեթոդները, սովորողների անընդհատ ինքնակրթության և զարգացման 

անհրաժեշտությունը պարտադրում են ուսուցման գործընթցում կիրառել այնպիսի 

մեթոդներ, որոնք բարձրացնում են կրթության արդյունավետությունը և որակը, 

ապահովում են ինքնուրույն ճանաչողական գործունեության շարժառիթներ, նպաստում են 

միջառարկայական կապերի ամրապնդմանը՝ տեղեկատվական տեխնոլոգիաների և 

առարկայական ծրագրերի ինտեգրման եղանակով: 21-րդ դարաշեմին ազգային դպրոցներ 

պետք է մուտք գործեն կրթական խնդիրների լուծմանն ուղղված մանկավարժական 

տարբեր տեխնոլոգիաներ և ուսուցման բազմաթիվ մեթոդներ: Ժամանակակից ազգային 

դպրոցի ուսուցիչը ուսումնառության ընթացքում պետք է օգտագործի զանազան 

համագործակցային մեթոդներ, որոնք ապահովում են արդյունավետ աշակերտակենտրոն 

ուսուցումը, առանձնաշերտում են աշակերտի համագործակցային կարողությունները, 

բարձրացնում ուսուցման շարժառիթները:  

         Հետազոտական աշխատանքի խնդիրներն են․ 

 

• Ուսումնասիրել և վերլուծել համագործակցային ուսուցման տեխնոլոգիայի 

վերաբերյալ տեսական մոտեցումները: 

• Ընտրել ավելի արդյունավետ մեթոդներ, որոնք կարող ենք խաղի միջոցով 

կիրառել դասի ընթացքում 

• Նկարագրել մեթոդների կիրառումը իրական կյանքում 

• Բացահայտել համագործակցային ուսուցման տեխնոլոգիայի դերը 

ուսուցման գործընթացի արդյունավետության բարձրացման գործում : 

• Մշակել համագործակցային ուսուցման տեխնոլոգիայի կիրառման 

նմուշօրանակ տարրական դպրոցում խաղի միջոցով 

• Եզրակացություն

Համագործակցային ուսուցման տեխնոլոգիայի ընդհանուր բնութագիրը 

 

  

                     

                 Ներկայումս կրթական համակարգը լուրջ փոփոխություններ է ապրում     և այդ որակական 

բարեփոխումը նոր մոտեցումներ է պահանջում: 21-րդ դարը մարդկության առջև նոր 

խնդիրներ է դնում, որոնք հնարավոր կլինի լուծել աճող սերնդին որակապես նոր կրթություն 

տալու դեպքում: Տարրական   դպրոցը հանդիսանում է այն կարևոր օղակը, որտեղ 

ձևավորվում է անձի անհատականությունը, բնավորության գծերը, կամային որակները, 

արժեհամակարգը և այլն: Գիտելիքներից բացի աշակերտին անհրաժեշտ է տալ նաև դրանք 

կիրառելու իրական կարողություններ ու հմտություններ`ընդգրկելով նրան ճանաչողական 

գործունեության մեջ, ստեղծագործական միտք ձևավորել, ուղղորդել նրա ներքին ուժերն ու 

հնարավորությունները: Ըստ Հ․Գարդների տեսության, ուսուցման ընթացքում թե ուսուցիչը, 

թե՛ աշակերտը փոխգործուն հարաբերությունների մեջ են։ 

Մանկավարժության տեսության մեջ ձևավորվել են ուսուցման գործընթացի 

արդյունավետության բարձրացմանը նպաստող մի շարք տեխնոլոգիաներ, որոնք 

նորարարական են և ուղղված են անձի ձևավորմանը: Մանկավարժական տեխնոլոգիան 

դասավանդողի գործողությունների հաջորդական համակարգն է, որի նպատակը 

մանկավարժական այս կամ այն խնդրի լուծումն է: Տեխնոլոգիան հուներեն բառ է, որ 

նշանակում է գիտություն արվեստի և վարպետության մասին: Այս կամ այն տեխնոլոգիայի 

կիրառումը վկայում է ուսուցչի ստեղծագործական մոտեցման մասին: Մերօրյա դպրոցում 

ուսուցիչը   գործ   ունի   ոչ   սովորական   երեխաների   հետ:   Այսօր   նրանցից յուրաքանչյուրը 

անհատականություն է իր ընկալումներով ու  

աշխարհայացքով: Ուստի բավական չէ նրանց միայն կրթել և դաստիարակել, պետք է նաև 

հարգել ու գնահատել: Ժամանակակից ուսուցչի մասնագիտական հիմնական 

գործառույթներն են մանկավարժական աջակցություն, ուղղորդում և համագործակցություն 

յուրաքանչյուր աշակերտին: Եթե ուսուցիչը կիրառում կամ աշխատում է տեղեկատվական 

հաղորդակցական տեխնոլոգիայով, ուրեմն ապահովում է աշակերտի ճանաչողական 

գործընթացը: Համագործակցային ուսուցման կիրառման պատմությունը գալիս է դեռևս 

անտիկ ժամանակներից: 

       Այս տեխնոլոգիայի ծագման, զարգացման հիմքում ինովացիոն գործընթացներ են, որոնք 

դիտարկել են մի շարք մանկավարժներ`Կ.Դ. Ուշինսկին,Ն.Պ. Պիրոգովը, Լ.Ն.Տոլստոյը, Հ. 

Հինդիլյանը և ուրիշներ: Համագործակցային ուսուցման տեխնոլոգիան ըստ կիրառման 

եղանակի ընդհանուր մանկավարժական տեխնոլոգիա է, որի հիմքում մարդասիրական 

մանկավարժության դրույթներն են,որի պատճառով էլ այս տեխնոլոգիան ունի կիրառման լայն 

շրջանակ: 

 գրեթե բոլոր ուսումնական առարկաների դասաժամերին ՝ մայրենի և օտար լեզուներ, 

տեխնոլոգիա, ինֆորմատիկա, կերպարվեստ, մաթեմատիկա և այլն, 

 կրթական բոլոր աստիճաններում ՝ սկսած նախադպրոցական կրթությունից մինչև 

ուսուցիչների որակավորման բարձրացման դասընթացները, 

 այն նաև դաստիարակության տեխնոլոգիա է , հաջողությամբ կիրառվում է 

արտադասարանական և արտադպրոցական աշխատանքներում, դպրոց- ընտանիք 

փոխգործակցության համատեքստում [2, էջ 148]: 

       Համագործակցային ուսուցման հիմքում ընկած են երեք տեսություններ`սոցիալական 

փոխկախվածության, ճանաչողական զարգացման, վարքագծային ուսումնառության[13]․ 

Ներկայումս համագործակցային ուսուցումը լայն տարածում ունի սկանդինավյան 

երկրներում և ԱՄՆ-ում: 

Համագործակցային ուսուցման կարևորագույն ձեռքբերումներն են՝ 

 անձի զարգացումը և նրա անհատականության ձևավորումը, 

 երեխաների հոգեբանական և ֆիզիկական առաղջության ապահովումը. 

 սթրեսի հաղթահարման ունակություն, 

 շրջապատի հետ առողջ փոխհարաբերությունների կառուցումը, 

 միջանձնային հարաբերություններ կառուցելու կարողության ձևավորումը, 

 ընկերության և փոխօգնության, փոխադարձ պատասխանատվության 

համոզմունքի ձևավորումը, 

 համագործակցային և խմբային աշխատանք իրականացնելու 

կարողության   ձևավորումը։ 

Համագործակցային մեթոդների անվանման հիմքը համագործակցել բառն 



7  

է: Սկզբնական շրջանում այսպես էր անվանվում՝ ուսումնական 

պարապմունքների մի որոշակի տարբերակ, որն աշակերտներին միմյանց հետ 

հաղորդակցվելու, ուսումնասիրվող հարցը համատեղ քննարկելու, բանավեճային 

իրադրություններում ակտիվ մասնակցելու և տվյալ հարցի վերաբերյալ 

սեփական պատկերացումները ձևավորելու բարենպաստ հնարավորություններ 

է տալիս: Հետագայում ավելի տարածվեց ինտերակտիվ մեթոդներ 

բառակապակցությունը, որը ներառում էր վերոհիշյալ հնարավորություններով 

դրսևորող ուսումնական պարապմունքների կազմակերպման մի շարք 

համանման տարբերակներ: Իհարկե, ցանկացած սոցիալական գործընթաց 

մարդկանց փոխազդեցություն է, մասնավորապես՝ ուսուցումը 

նպատակաուղղված և հատուկ կերպով կազմակերպված փոխազդեցություն է: 

Սակայն ուսուցման գործընթացի բնույթը պայմանավորվում է այդ 

փոխազդեցության կառուցվածքով, ձևերով ու բովանդակությամբ: Դաս- 

դասարանային համակարգի ուսուցման գործընթացի կառուցվածքային հիմքում 

դրված է փոխազդեցության ուսուցիչ-աշակերտական խումբ ձևը: Սա է 

պատճառը, որ ուսումնական պարապմունքները կազմակերպվում են ընդհանուր 

ճակատով, այսինքն՝ աշխատանքի յուրաքանչյուր պահին բոլոր աշակերտները 

զբաղված են միևնույն խնդրով, աշխատում են միևնույն ձևով, տվյալ խնդրի 

կատարման համար բոլորին հատկացվում է միևնույն ժամաքանակը: Նման 

տեսակի ուսումնական պարապմունքները անվանում են խմբային: Խմբային 

պարապմունքների բավական լուրջ պրոբլեմներից մեկն այն է, որ ուսումնական 

խմբի անդամների մեծ մասը պասիվ լսողի դերում է հայտնվում: Սրա 

հաղթահարման ուղիներից մեկն աշակերտների միջև արդյունավետ 

փոխազդեցության կազմակերպումն է, ինչն էլ հենց հանդիսանում է 

ինտերակտիվ մեթոդի հիմնական գաղափարը:Խմբային ուսուցման 

պայմաններում աշակերտների միջև փոխազդեցություն կազմակերպելու 

հնարավորությունները սահմանափակ են: Այստեղ հիմնականում օգտագործվում 

են ենթախմբային կամ համախմբային քննարկումների տարբեր հնարներ, որոնք 

բավական արդյունավետ են կարծիքների ձևավորման, փոխանակման 

ընդհանուր մոտեցումների մշակման համար: Եթե երեխայի գործունեության 

առաջնային և ցանկալի ձևը համարվումէ խաղը, ապա ուսուցման 

կազմակերպման համար պետք է օգտագործեն գործունեության այս ձևը՝ 

համատեղելով խաղը և ուսումնական գործընթացը, ավելի ճիշտ, օգտագործել 

խաղային գործունեությունը կրթական նպատակներին հասնելու համար: 

Եթե երեխայի գործունեության առաջնային և ցանկալի ձևը համարվում է 

խաղը, ապա ուսուցման կազմակերպման համար պետք է օգտագործեն 

գործունեության այս ձևը՝ համատեղելով խաղը և ուսումնական գործընթացը, ավելի 

ճիշտ, օգտագործել խաղային գործունեությունը կրթական նպատակներին հասնելու 

համար: Այս դեպքում խաղի մոտիվացիոն ներուժը կուղղվի ուսումնական ծրագրի 

ավելի արդյունավետ իրագործմանը: Բարձր դրական մոտիվացիան կարող է լրացնող 

գործոն հանդիսանալ սովորողների ոչ բավարար        բարձր ունակությունների ժամանակ, 

բայց հակառակ ուղղությամբ այդ սկզբունքը չի աշխատում՝ ոչ մի կարողություն չի 

կարող փոխհատուցել մոտիվացիայի բացակայությունը և ապահովել ուսուցմնա 

էական առաջընթաց: Բնական խաղային միջավայրում, որտեղ չկա պարտադրանք և 

կա հնարավորություն յուրաքանչյուր երեխայի համար ստեղծել հաղորդակցական 

ազատ միջավայր, անկախություն, ազատ իրականացնելու իրենց կարողությունները 

և կրթական կարիքները, հանդիսանում է ուսումնական նպատակներին հասնելու 

օպտիմալ տարբերակ: Եվ կրթական գործընթացում ուսուցման համագործակցային 

մեթոդների ներառումը թույլ է տալիս ստեղծել այդպիսի միջավայր՝ ինչպես 

դասարանում, այնպես էլ արտադպրոցական միջոցառուների ժամանակ: Տարբեր 

մեթոդներով ուսուցման և կրթական-արտադրական արդյունավետ գործունեության 

ակտիվացման հնարավորություւները բազմազան են, դա կախված է 

համապատասխան մեթոդի բնույթից ու բովանդակությունից, կիրառման ձևից և 

ուսուցչի հմտությունից: 

Տարրական դպրոցի կարևոր խնդիր է հանդիսանում երեխաներին 

հաղորդակցության տարբեր ձևեր սովորեցնելը: Խմբային ուսուցման մեթոդի 

կիրառումը շատ արդյունավետ է տվյալ խնդիրը իրականացնելիս: Այս մեթոդների 

կիրառմամբ ուսուցման գործընթացի արդյունավետությունը և արդյունքների 

պայմանավորված են նրանով, որ մեթոդների ստեղծումը հիմնվում է լուրջ 

հոգեբանական և մեթոդաբանական գիտելիքի վրա [4, էջ 30]: 

Մեթոդների կիրառումը նպաստում է՝ 

 Սովորողների ճանաչողական ակտիվության բարձրացմանը, 

 կրթական գործընթացին ուսանողների ակտիվ ներգրավմանը, 

 ինքնագործունեության խթանմանը, 

 Ճանաչողական    գործընթացների   խթանմանը՝   խոսք, հիշողություն, 

մտածողություն, 

 ուսումնական նյութի առավելագույն մասի արդյունավետ յուրացմանը, 

 ստեղծագործական մտածելակերպի զարգացմանը, 

 աշակերտի    անհատական հաղորդակցական – զգայական ոլորտի             զարգացմանը, 

 ուսումնական դրական խթանի զարգացմանը: 

Գոյություն ունեն համագործակցային ուսուցման տարբեր մեթոդներ,որոնք ունեն ինչպես 

նմանություններ, այնպես էլ տարբերություններ: 

Համագործակցային ուսուցման մեթոդներն են՝ Աշակերտների թիմային 

առաջադիմություն, Խճանկար, Շրջագայություն պատկերասրահում, Երեք բանալի և 

մեկ կողպեք, Հինգրոպեանոց ազատ շարադրանք,պրիզմա, Ակվարիում, Կարուսելլ 

Աշակերտների թիմային առաջադիմության մեթոդ:  

      Համագործակցային ուսուցման այս մեթոդը մշակել է Ռոբերտ Սլավինը: Այս մեթոդը 

խթանում է աշակերտների ուսումնառությունը: Այստեղ էական է այն հանգամանքը, որ 

գնահատվում է աշակերտների առաջընթացը: Այս մեթոդը խթան է հանդիսանում ցածր 

առաջադիմություն ունեցող երեխաների համար, քանի որ նույնիսկ չնչին առաջընթացի 

պարագայում նրանք կարող են ներդրում ունենալ թիմի արդյունավետության բարձրացման 

գործում: Իսկ միջին ու բարձր առաջադիմությամբ աշակերտները պետք է մի կողմից օգնեն 

ընկերներին, մյուս կողմից՝ կարողանան 

պահպանել ու բարելավել իրենց նախորդ ցուցանիշները: Այս մեթոդը կիրառելիս 

գնահատվում է , թե′ առանձին աշակերտը և թե′ խումբը: 

     ՈՒսուցման գործընթացում համագործակցային մեթոդների դերը նշանակալի է, իսկ 

իրացման արդյունավետությունը մեծապես պայմանավորված է ուսուցչի մասնագիտական 

կոմպետենտությամբ: Այդ առումով ուսուցչին ներկայացվում են մի շարք պահանջներ․ 

 բոլոր սովորողները որոշակի չափով պետք է ներգրավված լինեն աշխատանքում, 

 պիտի հաշվի առնել կրտսեր դպրոցականների տարիքային զարգացման 

առանձնահատկությունները,  

 հետաքրքրությունները, նախասիրությունները, խթանվի սովորողների 

ինքնուրույնությունը, 

 ներկայությունը բավարար չէ, անհրաժեշտ է խրախուսել, օգնել, ներգրավել, 

 պետք է պահպանել աշխատանքային խմբերի կազմման սկզբունքները և կանոնները, 

 հարկ է ունենալ որոշակի նպատակադրում, հստակ մշակված կանոններ, 

 պետք է իրականացնել նախապատրաստական աշխատնքներ (աթոռների, սեղանների 

դասավորություն, աշխատանքի համար անհրաժեշտ նյութերի առկայություն և այլն), 

 ժամանակը պետք է նպատակային բաշխվի, 

 մանկավարժական հաղորդակցման կոմպետենցիաների առկայությունը պարտադիր է: 

2․ Համագործակցային ուսուցման տեխնոլոգիայի 

 իրականացումը տարրական         դպրոցում խաղի միջոցով 

 

Համագործակցային ուսուցման ներդրումը իր հետ բերեց մեծ առաջընթաց ուսուցման  և 

ուսումնառության գործընթացում:Հայաստանում, ինչպես աշխարհում ակնհայտ է,որ 

մարդիկ կարիք ունեն աշխատելու խմբերով, ուստի համագործակցային բազմազան 

հմտություններ են անհրաժաշտ խմբային աշխատանքն արդյունավետ դարձնելու համար: 

Աշխատանքի նպատակն է նպաստել կրթության որակի, սովորողների ակտիվության 

բարձրացմանը, միջանձնային հարաբերությունների մշակույթի ձևավորմանը, ուսուցման 

գործընթացն ակտիվ ու հետաքրքիր դարձնելուն, համագործակցային   խմբերով 

աշխատելուն: Այստեղ ներկայացված են համագործակցային մի քանի մեթոդներ:  

Ժամանակակից սովորողին հատկապես դուր են գալիս ինտերակտիվ դասերը, որում 
ներառված են ուսումնական խաղերը, որոնք զարգացնում են սովորողների իմացական 
ընդունակությունները, ցանկություն առաջացնում ընթերցելու, լսելու, հասկանալու և 
ամենակարևորը` խոսելու համար: Խաղային տարրերով հագեցած դասերը թույլ են տալիս 
սովորողներին ձերբազատվել բարդույթներից, փորձում են հստակ շարադրել միտքը, կարծիքը, 
տեսակետը, ընկալվում որպես հետաքրքիր ու գրավիչ ժամանց: Մանկավարժական նմանատիպ 
մեթոդների կիրառման արդյունքում աշակերտները հնարավորություն են ստանում ձեռք բերելու 
նոր տպավորություններ, սոցիալական հմտություններ և միմյանց հետ հարաբերվելու ձգտում, 
որոնք հարստացնում են նրանց կյանքը հոգեկան ջերմությամբ, զգայունությամբ, իրար 
նկատմամբ լցվում հարգանքի զգացումով: 

 
Համագործակցային ուսուցման, ուսումնառության արմատները հասնում են Ջոն 

Դյուիի աշխատություններին, որտեղ հեղինակը, ընդգծելով կրթության կարևորությունը, 

այն դիտարկում է որպես ուսուցման այնպիսի մեխանիզմ, որը քաղաքացիներին սոցիալ-

ժողովրդական հասարակարգում համագործակցության սկզբունքներով   ապրելու 

ունակություններ է տալիս[10,էջ175]: Դասավանդման խնդիրների լուծման նպատակով 

համագործակցային ուսուցումը ուսուցիչների կողմից փորձարկվող միջոցներց մեկն   է: 

Շատ կարևոր է իրարից տարբերել ավանդական խմբային աշխատանքը և 

համագործակցային ուսուցումը: Ուսուցիչներից շատերը իրենց դասավանդման ընթացքում 

կիրառում են խմբային աշխատանքը, սակայն ոչ բոլորն ունեն ուսուցման գործընթացում 

համագործակցային ուսուցման հիմնական տարրերն ու մեթոդները կիրառելու համար 

անհրաժեշտ վարպետություն: Այդ պատճառով, համագործակցային ուսուցումը քիչ է 

կիրառվում դասարանում, և դպրոցում կիրառվող փոքր խմբերով աշխատանքներն ավելի 

շատ խմբային աշխատանքներ  են, քան համագործակցային ուսուցում: Ըստ 

Ս․Խաչատրյանի, ուսուցումը համագործակցային կլինիայն դեպքում, երբ աշակերտները 

միասին, զույգերով կամ փոքր խմբերով աշխատում են մի ընդհանուր խնդիր լուծելու, մի 

ընդհանուր թեմա հետազոտելու համար[7,էջ18]։ Համագործակցային ուսուցումը՝ որպես 

այլընտրանքային մանկավարժական մոտեցում, մեծ ճանաչում է ձեռք բերել բազմաթիվ 

երկրների ուսուցիչների և ուսուցիչների պատրաստում իրականացնողների կողմից: 

       

Դասարանում համագործակցային խմբերով, խաղի շնորհիվ աշխատանքը մեծ 

առավելություններ ունի: Այն գործուն և արդյունավետ ուսումնառության  

հնարավորություն է ընձեռում: Պատկերացրեք մի դասարան, ուր աշակերտները 

զարգացնում են իրենց ուսումնական հմտությունները և ընդլայնում ըմբռնումները՝ 

զանազան իրական հանգամանքներում մասնակից դառնալով իրենց 

հետաքրքրություններն ու երևակայությունը խթանող կոնկրետ գործնական 

աշխատանքների: Նրանք անհատապես և խմբերով կարծիքներ են փոխանակում, չեն 

հոգնում, մտածում են հաղթող լինել տվյալ խաղում, կազմում հանձնարարականների 

ցանկեր, գրում հայտարարությունների տեքստեր, հետազոտություններից ստացված 

տվյալների հավաքում, նախապատրաստվում ելույթների և այլն:   Ուրիշների հետ 

աշխատելու և համագործակցային ստեղծագործական աշխատանքից առավելագույնս 

օգուտ քաղելու էական պայմաններից մեկն ուրիշի տեղում իրեն պատկերացնելու 

կարողությունն է: Բազմաթիվ խելացի և ստեղծագործական ներուժ ունեցող երեխաներ 

այդպես էլ չեն հասնում հաջողության, քանի որ գործնական մտածողություն չեն 

զարգացնում: Նրանք լավ են սովորում դպրոցում և հաջողությամբ են հանձնում 

ստուգողականներն ու քննությունները: Սակայն չեն սովորում, թե ինչպես պետք է 

փոխհարաբերվել  ուրիշների հետ, կամ ինչպես ուրիշի աչքերով նայել առարկաներին ու 

երևույթներին և իրենք իրենց: Ուստի պետք է հատուկ ուշադրություն դարձնել, այս 

հիմնահարցերին, քանի որ դիմացինի տեսակետի ըմբռնումը աշակերտներին 

հնարավորություն է տալիս առավել հեշտությամբ հարմարվել կյանքի 

պահանջներին:Համագործակցային մեկ ճիշտ մեթոդ գոյություն չունի,սակայն կա 

համագործակցային մի քանի եղանակ,և ավելին ներկայումս գոյություն ունեն 

հարյուրավոր վարժություններ և կազմակերպման եղանակներ:  Ուսուցիչների  մեծ մասը 

կիրառում է այս մեթոդը և ունեն արդյունավետ արդյունքներ։

Հավելված 1 

Ներկայացնում եմ համագործակցային դասի  նմուշօրինակ խաղի միջոցով. 
 
 

Դասի պլան 

Դասարան՝ 3-րդ 

Առարկա՝ Մայրենի 

Դասի թեման՝  Հնարամիտը 

Դասի նպատակները՝ 

 Բնագիրը 

հասկանալով,արտահայտիչ, 

սահուն ընթերցելու 

կարողությունների զարգացում 

 Երկխոսությունները 

հնչերանգով առանձնացնելու 

կարողությունների զարգացում 

 Բառապաշարի հարստացում 

խաղի միջոցով 

Դասի խնդիրները՝   
 Արտահայտիչ, սահուն կընթերցեն բնագիրը, ձայնի բարձրությունն ու տեմպը 

համապատասխանեցնելով իրավիճակների և հերոսների հույզերին։ 
 Կբացատրեն անծանոթ բառերի իմաստները՝ օգտվելով բառարանից։ 
 Կիրականացնեն դերային խաղ 

       
 

Դասի կահավորումը՝ դասագիրք, նկարներ, քարտեր 

 

Դասի ընթացքը:Կազմակերպչական պահ՝ աշակերտների հաշվառում 

 

Խթանման փուլ 

   Ուս․-  Ի՞նչ եք հիշումբառերի ուղիղ և փոխաբերական իմաստների մասին։ 

 

 

 

1-ին քայլ․Գրատախտակին փակցված են քարտեր հետևյալ բովանդակությամբ․ 

Ուս․ -      Մեկնաբանենք այս արտահայտությունները  ( ուղղորդվում է որպեսզի աշակերտները 

մեկնաբանեն դրանց բովանդակությունը ) ։

Բերանը ջուր առնել Մաղով ջուր բերել Ջուրը ծնկներից 
լինել

Ծովի ջուրը խմել Ծովի ջրում լողալ

            2-րդ քայլ․  Ընթերցվում է դասագրքում զետեղված մուտքի << պատուհանիկը >>։ 
 

    Ուս․ -  Հնարավո՞ր է որ աշխարհում լինի մի մարդ, ով կարողանա ծովի ջուրը լրիվ խմել։ 
Պարզվում է , որ հնարավոր է , եթե․․․Ի՞նչ եք կարծում, որ դեպքո՞ւմ էհնարավոր ծովի ջուրը լրիվ 
խմել։ 

 
Աշակերտները կարծիքներ են հայտնում։ 

 
Ուս․- Ուզո՞ւմ եք իմանալն, թե ինչպես կարելի է ծովի ջուրը խմել․կարդանք << Հնարամիտը >> 
պատմվածքը։ 
 
 
Իմաստի ընկալում․ 
 
 
Ուս․- Մինչ կարդալը ընթերցենք հեղինակի ուղերձը․ 
 
Մարդ չպետք է որևէ գործ սկսի առանց նախօրոք մտածելու, թե ինչով կվերջանա։ 
 
Աշակերտները մեկնաբանում են ուղերձը։ 
 
Հանձնարարվում է լուռ ընթերցել դասի 1-ին հատվածը և պատասխանել գրատախտակին 
գրված հարցին․ 
 
Առանց նախօրոք մտածելու  ի՞նչ խոստում տվեց հերոսը, և դա ի՞նչ հետևանք ունեցավ։ 
 
 
 

Բնագրի 2-րդ հատվածն ընթերցելուց առաջ    տրվում է խթանող հարց։ 
Ուս․-Ի՞նչ եք կարծում, ի՞նչ ել գտավ Եզոպոսը։   Օգնե՛ք Եզոպոսին ՝ առաջարկելու հնարամիտ 
տարբերակ։ 
 
Աշակերտները կանխագուշակում են տեքստի 2-րդ մասի բովանդակությունը։ 
 
Լուռ ընթերցում են տեքստի2-րդ հատվածը, մեկնաբանում , թե ինչ ելք գտավ Եզոպոսը։Այն 
համեմատում են իրենց կանխագուշակած տարբերակների հետ։ 
 
2 աշակերտ բարձրաձայն ընթերցում են տեքստի և՛ առաջին,  և՛ երկրորդ հատվածներն 
ամբողջական։ 
 
Բաժանվում են 4 հոգանոց խմբերի։ Յուրաքանչյուր խումբ ընթերցում է 1-ին հատվածը և դուրս 
գրում 4 անծանոթ բառեր։ 
 
Ժամացույցի սլաքի ուղղությամբ խմբերը փոխանցում են անծանոթ բառերով թերթիկները և 
ուսուցիչն առաջադրում է․ 
- Խմբային աշխատանքի միջոցով 
գրեք թերթիկների վրա դրված բառերի իմաստները, կարող եք օգտվել դասագրքի վերջում գրված 
բառարանից։ 
 



16  

Խմբերը ներկայացնում են իրենց աշխատանքը։ 
 
Դասը ընթերցում է ուսուցիչը։ Ուսուցչի հետ համատեղ  շշուկով   ընթերցում են աշակերտները։ 
Աշակերտներին առաջադրվում է տեքստից գտնել միայն երկխոսությունները։ Այնուհետև նշել, 
թե որ հերոսներն եներկխոսության մեջ մտել։ Ըստ նկարազարդման բնութագրում են, թե 
ինչպիսի՞ն են Քսանթոսը և իր ընկերը խնջույքի ժամանակ։ 
 
 
Ուս․- Իսկ ի՞նչ եք կարծում, ինչպիսի՞ տեսք կունենա Քսանթոսը Եզոպոսի հետ խոսելիս, իսկ 
Եզոպո՞սը։ 
 
Աշակերտները հայտնում են իրենց կարծիքները։ 
Զույգերով ընտրում են իրենց դուր եկած երկխոսությունը , բաշխում են դերերը և 
նախապատրաստվում են այն ընթերցելու։ 
 
Զույգերն ընթերցում են երկխոսությունները։ Աշակերտներն ուսուցչի հետ միասին ընտրում են 
սահուն , արտահայտիչ, ճիշտ հնչերանգով ընթերցող զույգին և հիմնավորում ընտրությունը։ 
 
 
 
 

Կշռադատում․  
 
 
Խորանարդիկների վրա գրված են  հետևյալ բառերը․ 
 

 
 
Աշակերտները բաժանվում են 2 խմբի և առանձնացնում են Քսանթոսին և Եզոպոսին 
բնութագրող հատկանիշները։  

ԵԶՐԱԿԱՑՈՒԹՅՈՒՆ 
 
 

Մեր դիտարկումների ընթացքում հանգեցինք այն եզրակացության, որ 

համագործակցային տեխնոլոգիան խաղի միջոցով սովորողների 

ինքնուրույնության, համագործակցային կարողությունների ձևավորման լավագույն 

ձևն է: Միասին աշխատելով աշակերտները կարող են համատեղ նպատակների 

հասնել: Այն ապահովում է սովորողների ճանաչողական գործընթացների(խոսք, 

հիշողություն,մտածողություն) և սովորողների անհատական հաղորդակցական- 

զգայական ոլորտի զարգացմանը: 

 Ուսումնասիրելով և վերլուծելով համապատասխան գրականությունը,եկանք 

այն համոզման, որ համագործակցային ուսուցման տեխնոլոգիայի կիրառումը 

տարրական դպրոցում խաղի միջոցով նպաստում է կրտսեր դպրոցականների 

անձի սոցիալականացմանը և ինտեգրմանը հասարակության մեջ: 

 Ուսումնասիրությունների արդյունքում վերլուծված են համագործակցային 

ուսուցման մի շարք մեթոդներ, որոնք առավել արդյունավետ, հետաքրքիր են 

դարձնում ուսուցման գործընթացը: 

 Մեր կողմից մշակված դասի նմուշօրինակը համագործակցային ուսուցման 

տեխնոլոգիայի կիրառմամբ միտված է ուսուցման գործընթացի բարելավմանը, 

սովորողների համագործակցային, երկխոսական կարողությունների 

ձևավորմանը: Մեր հետազոտության արդյունքում պարզ դարձավ, որ 

համագործակցային ուսուցումը խաղի միջոցով սովորելու անհատական ոճ է, 

սովորողների ինքնակատարելագործման և դրդապատճառների 

իրականացման լավագույն ձև: 

